
СТРУКТУРЫ ЕС

Еўрапейскі Цэнтральны Банк (European Cen-
tral Bank) быў створаны 1 студзеня 1999 года. 
Штаб-кватэра  Еўрапейскага Банка знаходзіцца 
ў Франкфурце, Нямеччына. Мэтай ЕЦБ (ECB) 
з'яўляецца падтрыманне коштавай стабільнасці ў 
еўразоне, г.зн. забеспячэнне ўзроўня інфляцыі 
не вышэй 2%.
Еўрапейская сістэма цэнтральных банкаў 

складаецца з ЕЦБ і нацыянальных цэнтральных 
банкаў:
* Нацыянальны банк Бельгіі (Banque Nationale 

de Belgique);
* Бундесбанк (Deutsche Bundesbank); 
* Банк Грэцыі (Bank of Greece);
* Банк Іспаніі (Banco de Espa?a);
* Банк Францыі (Banque de France);
* Валютны інстытут Люксембурга. 
Усе ключавыя пытанні, якія тычацца дзейнасці 

Еўрапейскага Цэнтральнага Банка, такіх 
як уліковая стаўка, улік вэксаляў і іншыя 
вырашаюцца Дырэкцыяй і Радай Кіраўнікоў Банка.
Ў склад дырэкцыі ўваходзяць шэсць чалавек, 

у тым ліку Старшыня ЕЦБ і Намеснік старшыні 
ЕЦБ. Кандыдатуры прапануюцца Радай Кіраўнікоў, 
ухваляюцца Еўрапейскім Парламентам і часткамі 
дзяржаў, якія ўваходзяць у еўразону. Дырэктары 
прызначаюць тэрмінам на восем гадоў.
Рада кіраўнікоў складаецца з чальцоў 

Дырэкцыі ЕЦБ і Кіраўнікоў нацыянальных 
цэнтральных банкаў. Традыцыйна чатыры з шасці 
месцаў займаюць прадстаўнікі чатырох буйных 
Цэнтрабанкаў: Францыя, Нямеччына, Італія і 
Іспанія.
Права голасу маюць толькі чальцы Рады 

ЕЎРАПЕЙСКІ ЦЭНТРАЛЬНЫ БАНК 

кіраўнікоў, якія прысутнічаюць асабіста ці 
прымаюць удзел у тэлеканферэнцыі. Чалец Рады 
кіраўнікоў можа прызначыць сабе замену, калі 
на працягу працяглага часу не мае магчымасці 
прысутнічаць на паседжаннях.
Для правядзення галасавання патрабуецца 

прысутнасць 2/3 чальцоў Рады, аднак, можа 
быць сабрана надзвычайнае паседжанне ЕЦБ, 
для якога не ўсталёўваецца парог прысутных. 
Рашэнні прымаюцца простай большасцю, у выпадку 
роўнасці галасоў, голас Старшыні мае большую 
вагу. Рашэнні па пытаннях капіталу ЕЦБ, 
размеркаванні прыбытку і да т.п. вырашаюцца 
таксама галасаваннем, вага галасоў прапарцыйная  
долям нацыянальных банкаў у статутным капіталі 
ЕЦБ.

Брытанскі міністар па справах Эўропы Дэйвід 
Лідынгтан заявіў, што ён глыбока занепакоены 
папраўкамі ў беларускім заканадаўстве, 
якія абмяжуюць дзейнасьць грамадзянскай 
супольнасьці і палітычнай апазыцыі.
"Я глыбока занепакоены заканадаўчыя 

папраўкамі нядаўна зацьверджанымі беларускім 
парлямэнтам. Калі яны будуць ужывацца, дык 
надалей узмацняць жорсткія абмежаваньні з 
боку рэжыму на дзейнасьць групаў грамадзянскай 
супольнасьці і палітычнай апазыцыі ў Беларусі, 
што зробіць для іх немагчымым эфэктыўна 
працаваць і адыгрываць сваю належную ролю ў 
дэмакратычным грамадзтве», - сказаў Лідынгтан.
"Далейшыя папраўкі, вынесеныя на разгляд 

парлямэнту, як уяўляецца, распрацаваныя, каб 
зрабіць немагчымым для беларускіх грамадзян 
ажыцьцяўленьне іх права на свабоду выказваньня 
меркаваньняў і сходаў, і не адпавядаюць  
абавязаньням Беларусі ў рамках міжнароднага 
заканадаўства, датычнага правоў чалавека. Я 
асабліва занепакоены мерамі, якія даюць КДБ 
шырокі спэктар адвольных паўнамоцтваў без 
судовых стрымак і проціваг.
"Такія рэпрэсіўныя крокі дэманструюць, 

што рэжым не падзяляе каштоўнасьцяў, якіх 
прытрымліваецца міжнародная супольнасьць. 
Мы выкажам нашу сур'ёзную заклапочанасьць 
прадстаўнікам Беларусі пры першай жа 
магчымасьці". 

МІНІСТАР ЗАНЕПАКОЕНЫ ЗЬМЕНАМІ Ў ЗАКОНАХ

КРАІНЫ ЕС

Пасля зменаў у канстытуцыі ў 1989 г. і ў 
жніўні 1990 г. Вугоршчына стала парламенцкай 
рэспублікай. Паводле канстытуцыі, Вугорская 
Рэспубліка – суверэнная і дэмакратычная 
прававая дзяржава, у якой уся ўлада прыналежыць 
венгерскаму народу. 
Адносіны паміж трыма інстытутамі кіравання – 

парламентам, кіраўніком дзяржавы і кіраўніком 
урада – будуюцца на аснове дэмакратычных 
прынцыпаў кантролю і раўнавагі. 
Кіраўнік  дзяржавы – прэзідэнт Рэспублікі. 

Абіраецца парламентам тэрмінам на пяць гадоў 
і можа быць пераабраны на другі тэрмін. Орган 

выканаўчай улады – урад – фармуе прэм'ер-
міністр, абіраецца Дзяржаўным сходам. 
У Вугоршчыне выкарыстоўваецца змешаная 

выбарчая сістэма. Яе сутнасць у тым, што 
вызначаная частка дэпутацкіх мандатаў 
размяркоўваецца ў адпаведнасці  з прынцыпамі 
мажарытарнай сістэмы, іншая частка мандатаў 
размяркоўваецца ў адпаведнасці з прынцыпамі 
прапарцыйнай выбарчай сістэмы. 
У гэтым выпадку вызначаецца ніжняя мяжа 

для таго, каб абмежаваць прадстаўніцтвы 
дробных партый, чым забяспечваецца стварэнне 
больш стабільнага ўрада. У той жа час гэтым 
абмежаваннем можа адсякацца ад парламенцкага 
прадстаўніцтва вялікая колькасць грамадзян 

ВУГОРСКАЯ РЭСПУБЛІКА
і адбывацца пераход ад шматмандатных да 
маламандатных акругаў. Пры галасаванні ў спісы 
кандыдатаў уносяцца не партыі, а іх прадстаўнікі, 
таму падчас галасавання адбываецца адбор 
персаналій у спісах кандыдатаў.
У Вугоршчыне зарэгістравана 150 палітычных 

партый. На выбарах 2002 г. па спісах  выступілі 
16 партый. Вугоршчына мае шматпартыйную 
сістэму,то бок удзел палітычным жыцці дзвюх 
і больш партый. Акрамя таго, шматпартыйная 
сістэма адлюстроўвае наяўнасць разгалінаванай 
сістэмы сацыяльных інтарэсаў, што змушае 
імкнуцца да пошуку кампрамісаў, паколькі 

ніводная з партый не валодае відавочным 
палітычным дамінаваннем.
Пры роспуску Вугорскай сацыялістычнай 

працоўнай партыі (ВСРП) у 1989 г. была 
створана Вугорская сацыялістычная партыя 
(ВСП). Арыентуецца на сацыял-дэмакратычныя 
каштоўнасці. На выбарах 2002 г. атрымала 178 
мандатаў. 
Вугорскі дэмакратычны форум (ВДФ) аформіўся 

ў партыю ў 1988 г. з руху апазіцыйнай 
інтэлігенцыі. Прытрымваецца нацыянал-
кансерватыўнай арыентацыі, партыя абвяшчае 
апору на хрысціянска-гуманістычныя, 
нацыянальна-прагрэсіўныя і ліберальныя ідэі. 
У партыі існуе і сацыял-ліберальнае крыло. 

Звяз вольных дэмакратаў (ССД) заснаваны ў 
лістападзе 1988 прадстаўнікамі будапешцкай 
інтэлігенцыі, якія раней бралі ўдзел у 
апазіцыйным руху 1970-х. Сярод іх былі былыя 
марксісты і камуністы-рэфарматары, якія 
пазнаёміліся з каштоўнасцямі і традыцыямі 
вугорскага і еўрапейскага лібералізму. 
У сакавіку 1988 гады група маладых юрыстаў 

стварыла Звяз маладых дэмакратаў (СМД). 
Гэта было незалежнае моладзевае палітычнае 
аб'яднанне, якое займала радыкальна-ліберальныя 
і антыкамуністычныя пазіцыі. Аб'яднанне актыўна 
ўдзельнічала ў антыўрадавых дэманстрацыях 
1988-1989 гг. 
Незалежная партыя дробных гаспадароў (НПМХ) 

узноўлена ў 1988 г. як правапераемніца Партыі 
дробных сельскіх гаспадароў (ПМСХ). Яна 
з'яўляецца адной з найстарэйшых вугорскіх 
палітычных партый. НПМХ выступіла за стварэнне 
дэмакратычнай прававой дзяржавы - нацыянальна 
незалежнай Вугоршчыны на аснове закона, 
гуманізму,міру і волі, роўнасці шанцаў і 
сацыяльнай забяспечанасці. 
На сучасным этапе палітычная сістэма ў 

Вугоршчыне даволі ўстойлівая, мірны механізм 
змены ўлады адпрацаваны, галіны ўлады 
збалансаваны, апазіцыя паводзіць сябе галоўным 
чынам канструктыўна і цывілізавана.
Прафзвязы ў Вугоршчыне ў 2004 г. аб'ядноўвалі 

да 700 тыс. чалавек. Найбуйным прафзвязным 
аб'яднаннем з'яўляецца Федэрацыя вугорскіх 
прафзвязаў (ФВП), узніклая ў выніку 
пераўтварэння Ўсевенгерскай рады прафзвязаў 
у 1989-91гг.
Форум супрацоўніцтва прафзвязаў (ФСП), 

узніклы ў 1990г., аб'ядноўвае службоўцаў, 
занятых у бюджэтнай сферы.
Звяз аўтаномных прафзвязаў (САП) утвораны 

ў 1989-1990 гг. для абароны інтарэсаў 
працоўных. Ліга прафзвязаў абараняе інтарэсы 
прадстаўнікоў інтэлігенцыі.
З 1990 г. у Вугоршчыне створаны трохбаковая 

Пагаджальная рада - форум сацыяльнага 
партнёрства паміж урадам, працадаўцамі і 
працаўнікамі.
Мясцовае кіраванне ў Вугоршчыне заснавана 

на дзейнасці мясцовых, раённых і акруговых 
рад. Пасля краху камунізму тэрмін паўнамоцтваў 
чальцоў рады быў скарочаны з пяці да чатырох 
гадоў, і чальцы рады сталі абірацца на вольных 
выбарах. У шматлікіх мясцовасцях быў ізноў 
уведзены пост мэра.
Судовая сістэма Вугоршчыны пабудавана 

па іерархічным прынцыпе: мясцовыя суды 
падпарадкоўваюцца раённым і акруговым судам, 
якія дзейнічаюць як апеляцыйныя суды, аж да 
Вярхоўнага суда. Прысуды па крымінальных 
справах выносяцца радамі з трох чальцоў на 
мясцовым узроўні і радамі Вярхоўнага суда з 
пяці чальцоў. У Вугоршчыне няма суда прысяжных. 
Чальцы Вярхоўнага суда выбіраюцца нацыянальным 
парламентам; іншыя суддзі - мясцовымі 
заканадаўчымі органамі ўлады. 
Краіна з'яўляецца чальцом ААН з 1955, 

далучылася да ГАТТ у 1973, уступіла ў МВФ 
і МБРР у 1982, Раду Еўропы ў 1991. З 1999 
чалец НАТА, з 2004 - ЕС. З 1 студзеня 2011 г.  
Вугоршчына старшынявала ў Еўрапейскім звязе 
на працягу паўгода.

ВУГОРСКАЯ РЭСПУБЛІКА

Лідары беларускай апазіцыі і праваабаронцы 
краіны абмеркавалі рэпрэсіўныя папраўкі ў 
заканадаўства.
Прадметам размовы 27 кастрычніка сталі 

папраўкі, якія ўскладняюць правядзенне масавых 
акцый і наогул грамадска-палітычную дзейнасць, 
а таксама змены, прапанаваныя ў закон аб 
органах дзяржаўнай бяспекі.
Прадстаўнікі Праваабарончага цэнтра “Вясна”, 

Камітэта “Салідарнасць”, Цэнтра прававой 
трансфармацыі, Цэнтра па правах чалавека 
азнаёмілі лідараў дэмакратычнай апазіцыі з 
узгодненай ацэнкай праваабаронцамі тых пагрозаў, 
якія нясуць новыя законы. Асаблівая ўвага была 
звернутая на тое, што гэтыя рэпрэсіўныя змены 
закрануць не толькі грамадзянскую супольнасць, 
але стануць падставай для сістэмнага і значнага 
абмежавання правоў усіх грамадзянаў Беларусі 
як у грамадска-палітычнай, так і ў сацыяльна-
эканамічнай сферах.
У кансультацыях прынялі ўдзел таксама 

прадстаўнікі Аб’яднанай грамадзянскай партыі, 
Партыі БНФ, Партыі “Справядлівы свет”, 

аргкамітэта па стварэнні партыі “Беларуская 
хрысціянская дэмакратыя” і Руху “За Свабоду”, 
які прадстаўляў намеснік старшыні Юрась 
Губарэвіч.
Праваабаронцы і палітыкі абмеркавалі 

магчымыя грамадскія дзеянні па прадухіленні 
негатыўных наступстваў гэтых зменаў.
"Аналіз апошніх зменаў у заканадаўстве 

прыводзіць да высновы, што яны могуць быць 
выкарыстаныя не толькі супраць палітычна 
актыўнай часткі грамадства, але закрануць 
любога грамадзяніна. Многія жыхары Беларусі, 
самі таго не ведаючы, могуць апынуцца 
парушальнікамі - напрыклад, заканадаўства 
аб масавых мерапрыемствах ці аб атрыманні 
замежнай безвыплатнай дапамогі. Праблемы і 
рэпрэсіі могуць напаткаць у выпадку сустрэчы 
з сябрамі ці атрымання пераводаў ад сваякоў 
з-за мяжы, калі грамадзянін публічна выкажа 
сваю незадаволенасць сітуацыяй у краіне - 
скажам, падзеннем узроўню жыцця”, - кажа Юрась 
Губарэвіч.

АБМЕРКАВАЛІ ПАПРАЎКІ Ў ЗАКАНАДАЎСТВА 

ЕС І БЕЛАРУСЬ

Прэзідэнт Францыі Нікаля Сарказі заявіў, што 
Еўрасаюз "працягне палітычны ціск на беларускі 
рэжым для паляпшэння сітуацыі" ў краіне. 
Пра гэта гаворыцца ў яго зваротным лісце 

лідару Руху "За Свабоду" Аляксандру Мілінкевічу, 
які распавёў французскаму лідару аб жорсткіх 
умовах утрымання зняволеных апазіцыянераў у 
турмах і працягу рэпрэсіяў у дачыненні да 
апазіцыі.
"Для Францыі, як і для яе еўрапейскіх 

партнёраў, вызваленне і спыненне пераследу 
палітычных зняволеных, асуджаных пасля падзей 
19 снежня, з'яўляецца абавязковай умовай для 
аднаўлення дыялогу, - падкрэсліў Нікаля Сарказі. 

ЕС ПРАЦЯГНЕ ЦІСК НА БЕЛАРУСКІ РЭЖЫМ
- Краіны ЕС асабліва ўважліва адсочваюць умовы 
ўтрымання асуджаных прадстаўнікоў апазіцыі".
Прэзідэнт Францыі адзначыў, што Парыж 

выступае за "пашырэнне спісу індывідуальных 
санкцый у адносінах да асобаў, якія прымалі 
ўдзел у рэпрэсіях, накіраваных супраць апазіцыі 
і грамадзянскай супольнасці".
Як раней паведамлялася, міністры замежных 

справаў краінаў  Еўрасаюза 10 кастрычніка 
на пасяджэнні ў Люксембургу прынялі рашэнне 
пашырыць спіс беларускіх і іранскіх чыноўнікаў, 
якім забаронены ўезд на тэрыторыю ЕС. Таксама 
кіраўнікі МЗС вырашылі замарозіць актывы 
дадзеных чыноўнікаў.

Deutsche Bank афіцыйна адмовіўся ад 
супрацоўніцтва з рэжымам Лукашэнкі і спыніў 
продаж беларускіх дзяржаблігацый. Пра гэта 
стала вядома з ліста, які кіраўніцтва нямецкага 
банка даслала брытанскай праваабарончай 
арганізацыі Index on Censorship.
Майк Харыс, кіраўнік галоўнай Брытанскай 

праваабарончай арганізацыі Index on Censor-
ship, заявіў сайту charter97.org:
"Фінансавы крызіс у Беларусі настолькі 

магутны і сур'езны, што на мінулым тыдні 
Цэнтральны банк быў вымушаны выставіць на 
аўкцыён дзяржаўную маемасць, у тым ліку 
тэлевізары і кардонныя скрынкі. Deutsche 
Bank і Royal Bank of Scotland (Каралеўскі 

DB АДМОВІЎСЯ АД СУПРАЦЫ З БЕЛАРУССЮ 
Банк Шатландыі), якія прадавалі беларускія 
дзяржаўныя аблігацыі яшчэ ў студзені, і тым 
самым падтрымлівалі дыктатуру. Мы радыя таму, 
што абодва банкі спынілі ўсе аперацыі, не 
пакінуўшы Лукашэнку ніякіх варыянтаў, акрамя 
як выпусціць ягоных палітычных закладнікаў".
Праваабаронца дадаў: "Толькі BNP Paribas і 

Ашчадбанк з першапачатковага складу чатырох 
банкаў афіцыйна не заявілі нам, што яны не 
будуць працягваць бізнес з Лукашэнкам. Мы, у 
сваю чаргу, будзем працягваць кампанію, пакуль 
яны гэтага не зробяць".
Паводле інфармацыі charter97.org банк BNP 

Paribas таксама спыніў працу па продажы 
беларускіх еўрабондаў.

ЕС можа ўвесці эмбарга на пастаўку высокіх 
тэхналогій супраць Беларусі
Беларусь можа апынуцца ў ліку краін, у 

дачыненні да якіх Еўрасаюз увядзе эмбарга на 
пастаўку высокіх тэхналогій.
Пра гэта заявіў, адкрываючы паседжанне 

круглага стала «Эмбарга на лічбавыя тэхналогіі 
ціску», адзін з арганізатараў мерапрыемства 
Сяргей Лісічонак. Паседжанне прайшло 19 
кастрычніка ў Мінску.
Па словах Лісічонка, сусветная супольнасць 

рэагуе на парушэнні правоў чалавека ў Беларусі.
— Гэта і візавыя санкцыі, і спробы перакрыць 

патокі фінансавання беларускай улады, і эмбарга 
на некаторую прадукцыю, перш за ўсё на зброю 
і прадукцыю паліцэйскага прызначэння. Аднак 
да гэтага часу Еўропа не надавала значэння 
такім момантам, як абсталяванне і праграмнае 
забяспечанне, якое можа быць выкарыстанае для 
сачэння за грамадскімі актывістамі ў інтэрнэце 
і праз тэлефанію, — сказаў ён.
Аднак, адзначыў Лісічонак, шэраг міністэрстваў 

замежных справаў краін ЕС пачалі вывучаць і 
гэтую праблему.
— Цяпер у ЕС ідуць дыскусіі пра тое, каб 

забараніць пастаўку абсталявання і праграмнага 

забяспечання тым краінам, якія могуць 
выкарыстоўваць яго для сачэння за грамадскімі 
актывістамі і рэпрэсій у дачыненні да іх за 
выказванні ў інтэрнэце. Пасля апошніх акцыяў 
маўклівага пратэсту мы ведаем, што некалькі 
актывістаў прыцягвалася да адказнасці за тое, 
што яны на сваіх старонках заклікалі да ўдзелу 
ў мірных акцыях, — заявіў ён.
Таму, са словаў Лісічонка, дыскусія ў краінах 

ЕС можа наўпрост закрануць Беларусь.
— Пакуль мы маем магчымасць паўдзельнічаць у 

гэтым абмеркаванні і выказаць сваё меркаванне 
наконт магчымага эмбарга на пастаўку праграмнага 
і высокатэхналагічнага абсталявання ў Беларусь, 
— сказаў эксперт. 

ЕС МОЖА ЎВЕСЦІ ЭМБАРГА

Дзейны старшыня АБСЭ, міністар замежных 
справаў Літвы Аўдронюс Ажубаліс выступіў 
сёньня з асуджэньнем нядаўна прынятых у 
Беларусі паправак да законаў аб дэманстрацыях 
і аб службах бясьпекі. Ён заявіў, што гэтыя 
папраўкі яшчэ больш абмяжуюць свабоду сходаў 
і асацыяцый у Беларусі.

"Я заклікаю прэзыдэнта Аляксандра Лукашэнку 
не падпісваць гэтыя папраўкі і ўстрымлівацца ад 
далейшых парушэньняў абавязаньняў Беларусі ў 

ЕС: у Беларусі распрацаваны рэпрэсіўныя 
законапраекты
Еўрасаюз з занепакоенасцю ўспрымае разгляд 

у Беларусі некаторых заканадаўчых актаў, 
прыняцце якіх жорстка абмежавала б свабоды і 
правы грамадзян і ўяўляла б сабой крок назад 
з пункту гледжання захавання Беларуссю правоў 
чалавека і вяршэнства права. Пра гэта заявілі 
ў прадстаўніцтве ЕС у Беларусі 19 кастрычніка.
У прыватнасці, прадстаўніцтва ЕС занепакоены 

тым, што прыняцце праекту закона, які ўнёс бы 
папраўкі ў закон аб грамадскіх аб'яднаннях 
і іншыя законы, якія рэгулююць палітычную 
дзейнасць, прывяло б да "ўзмацнення ціску 
на грамадзянскую супольнасць і палітычную 
апазіцыю, якія ўжо дзейнічаюць у складаных 
абставінах і ад якіх патрабуюць выканання 
абмежавальных патрабаванняў пры рэгістрацыі".
Таксама Еўрасаюз заклікае ўлады Беларусі не 

прымаць папраўкі ў заканадаўства аб масавых 
мерапрыемствах, што "прывяло б да далейшага 
абмежавання правоў грамадзян Беларусі, а 
таксама іх свабод выказвання і сходаў".
Турбуе еўрапейскія краіны і абмеркаванне 

парламентам Беларусі праекту закона аб службах 
дзяржаўнай бяспекі, які ўяўляе сабой "пагрозу 
фундаментальным свабодам і прыняцце якога 
значна пашырыла б адвольныя паўнамоцтвы КДБ, 
не надаўшы пры гэтым адпаведнай увагі праблеме 

ЕС ЛІЧЫЦЬ ЗАКОНАПРАЕКТЫ РЭПРЭСІЎНЫМІ
прапарцыянальнага выкарыстання сілы".
Прадстаўніцтва ЕС заклікае Беларусь не 

прымаць гэтыя законапраекты і ісці па шляху 
да забеспячэння свабод выказванняў, асацыяцый 
і сходаў грамадзян краіны ў адпаведнасці 
з міжнароднымі стандартамі і міжнароднымі 
абавязацельствамі Беларусі, у тым ліку 
праз садзейнічанне дзейнасці арганізацый 
грамадзянскай супольнасці і палітычных партый 
у краіне.
Як раней перадаваў Тэлеграф, дэпутаты 

Палаты прадстаўнікоў маюць намер унесці ў 
законапраект аб органах дзяржбяспекі істотныя 
змены, якія значна пашыранаць паўнамоцтвы 
супрацоўнікаў КДБ.
Раней стала вядома, што Савет міністраў 

Беларусі 30 верасня ўнёс у парламент законапраект 
"Аб унясенні змяненняў і дапаўненняў у Закон 
Рэспублікі Беларусь "Аб органах дзяржаўнай 
бяспекі", які значна пашырае магчымасці КДБ.
1 3  к а с т р ы ч н і к а  С а в е т  р э с п у б л і к і 

Нацыянальнага сходу Беларусі 3 кастрычніка 
ўхваліў законапраект, прыняты раней Палатай 
прадстаўнікоў, "Аб унясенні дапаўненняў і 
змяненняў у некаторыя законы Рэспублікі 
Беларусь": "Аб грамадскіх аб'яднаннях", "Аб 
палітычных партыях", а таксама ў выбарчы і 
крымінальны кодэксы i Кодэкс аб адміністрацыйных 
правапарушэннях. 

АСУДЖЭННЕ ПАПРАВАК Ў ЗАКАНАДАЎСТВА
рамках АБСЭ, ад увядзеньня новых абмежаваньняў 
для грамадзянскай супольнасьці ў Беларусі " – 
заявіў Ажубаліс. – Я глыбока занепакоены гэтымі 
новымі абмежаваньнямі грамадзянскіх свабод у 
Беларусі і заклікаю прэзыдэнта Беларусі спыніць 
палітычны перасьлед. Пагаршэньнем сытуацыі з 
правамі чалавека ў краіне і сыстэматычнымі 
абмежаваньнямі асноўных свабод Беларусь можа 
толькі глыбей ізаляваць сябе на міжнароднай 
арэне ".

На прошедшем в Брюсселе саммите ЕС было 
принято решение о создании европейского 
экономического правительства.
О наднациональном экономическом правительстве 

в ЕС говорят уже полгода. Предположительно, 
во главе органа управления еврозоной станет 
президент Евросоюза Херман Ван Ромпей. 
Однако окончательное решение будет принято 
на следующей встрече. Выборы председателя 
проведут не ранее мая следующего года.
На саммите лидеры государств ЕС также 

приняли решение о помощи европейским банкам 
в размере 100 миллиардов евро.

ЕВРОЗОНА ПОЛУЧИТ ЕДИНОЕ ПРАВИТЕЛЬСТВО

Калі замежны студэнт не багаты і не можа 
дазволіць сабе здымаць кватэру за 800 еўра 
ў месяц (кошт арэнды ў Хельсінкі ўвесь час 
павялічваецца), то выйсце ў яго адно: сяліцца 
ў інтэрнат. З аднаго боку нядрэнна - круглыя 
суткі размаўляеш на замежнай мове, і наогул, 
хутчэй "інтэгруешся" ў грамадства. 
З іншага боку - не заўсёды знаходзіш 

паразуменне з суседзямі. Але студэнт і вучыцца, 
каб умець пераадольваць розныя цяжкасці.
Наогул фінскія інтэрнаты зусім не падобныя 

на расійскія аналагі. Тут няма калідорнай 
сістэмы, бабулі-вахцёркі… Інтэрнаты - звычайныя 
дамы, з самымі звычайнымі кватэрамі, якія 
арандуе для студэнтаў адмысловая кампанія - 
HOAS. Размяшчаюцца яны звычайна ў крокавай 
даступнасці ад чыгуначнай станцыі. Так што 
дабрацца да любога кампуса Хаагі-Хеліі ў 
Хельсінкі і яго прыгарадах можна за 10-15 
мінут. Некаторыя студэнты, што эканомяць на 
квітках, аддаюць перавагу роварам. 
Зэканоміць – гэта жыццёвая неабходнасць для 

любога замежнага студэнта.
Але пражыць у Хельсінкі на 300 еўра ў 

месяц можна цалкам камфортна. Абавязковыя 
200 еўра сыходзяць на аплату пакоя (Інтэрнэт 
уключаны ў кошт), а далей усё залежыць ад 
вашай выкрутлівасці і прыстасавасці. Абед ва 
ўніверсітэтах каштуе ад 1,35 да 2 еўра. Прычым 
абед з дзвюх страў, салаты і напояў. 
У прынцыпе, у Хельсінкі можна пражыць месяц, 

не выдаткаваўшы на ежу ні цэнта. Для гэтага 
трэба мець карту горада і пару памагатых, 
гатовых адстояць 4-5 гадзін у чэргах. Справа ў 
тым, што тут увесь час дзейнічаюць бясплатныя 
кухні і арганізацыі, якія раздаюць ежу з 
прамінулым тэрмінам прыдатнасці. І ахвотнікаў 
атрымаць такую дарэмшчыну нямала. 
Адмысловай папулярнасцю карыстаюцца крамы 

сеткі Lidl, штосьці тыпу Ашана ў Расіі, але 
значна меншыя і без кіламятровых чэргаў. 
Вельмі цікава адбываюцца студэнцкія аўкцыёны. 

Напрыклад, на кітайскім аналогу e-bay можна  
выгодна набыць нядрэнную мікрахвалеўку за 10 
еўра ці ложак за 8. Адзіная праблема: інтэрфэйс 
сайта і інфармацыя пра лоты - на кітайскай 
мове, так што перакладнік не перашкодзіць. 
Здаецца пакой без мэблі. Нават лямпачкі 

адсутнічаюць, таму ў большасці пакояў люстры 
адсутнічаюць, затое зялёны провад, які тырчыць 
са столі, ёсць практычна ўсюды. Так што клопаты 
па ўладкаванні пакоя кладуцца на плечы яе 
ўладальніка. А дзе ў Фінляндыі можна хутка і 
проста дастаць мэблю? Вядома, у ІКЕА. Гэта крама 
практычна заўсёды напоўнены студэнтамі. Нават 
у фірмовым бясплатным аўтобусе круцяць ролікі 
пра тое, як шчаслівыя студэнты закупляюць 
апошнія мадэлі шаф і ложкаў на тысячы еўра. 
Рэальнасць празаічней - бяруць тое, што 

танней і на зборку чаго не патрабуецца больш 

СТУДЭНЦКІ ІНТЭРНАТ У ФІНЛЯДЫІ
складанай прылады, чым адвёртка. 
Затое кухню ў інтэрнаце HOAS абстаўляе 

самастойна. Лядоўня, пліта, стол, часам нават 
мікрахвалёўка. Праўда, магчымыя варыяцыі. 
Аднаму індыйцу дасталася непрацуючая духоўка, 
поўная пагнутых відэльцаў. Паправілі духоўку 
па першым званку, але таго, хто гэта зрабіў, 
ніхто не бачыў. 
Наогул тэхнічныя службы ў Фінляндыі па 

ўтоенасці пранікнення дадуць фору любому 
шпіёну. Так што, прачнуўшыся гадзін у дзевяць 
і сонна цягнучыся ў ванную, не дзівіцеся 
чалавеку, які выходзіць з яе ў камбінезоне. Усё 
ў парадку, усё працуе. Жаданне паправіць штосьці 
самастойна не заахвочваецца. Вадаправодчык 
нават папрасіў больш так не рабіць. Студэнту 
здаецца адзін пакой. Кватэры ж звычайна трох-, 
радзей двухпакаёвыя. Пры засяленні ўлічваецца 
толькі блізкасць да вашага месца вучобы. 
Суседзяў выбіраць не даводзіцца, ды і змяніць 
іх можна толькі па вельмі важкіх чынніках. 
Канфлікты звычайна адбываюцца на побытавай 

глебе, бо ў розных культурах (а Хельсінкі горад 
вельмі шматнацыянальны) досыць розныя погляды 
на тое, як павінен жыць яго сусед. Напрыклад, 
у адну з кватэр заехалі самаліец, кітаец і 
ўкраінец. Дамовіліся, што прыбірацца будуць 
кожныя 2 тыдні. У выніку два месяца ўборкай 
займаўся вылучна кітаец.
Дарэчы, пры заездзе новага суседа кватэру 

даводзіцца адскрабаць да бляску. Пра што 
паведамляе цыдулкай на халадзільніку чалавек 
з HOAS'а, які прыходзіць без паведамлення. 
Зрэшты, калі вам патрэбныя поўная цішыня і 

супакой, напрыклад, для напісання дыплома, 
HOAS дасць аднапакаёвую кватэру. Гэтым 
знаходлівыя грамадзяне часам карыстаюцца і 
расцягваюць напісанне гэтага самага дыплома 
на некалькі гадоў. 
Нягледзячы на даволі сур'ёзны кантроль з 

боку HOAS'а, атмасфера сярод студэнтаў досыць 
нефармальная. Напрыклад, заводзіць жывёл на 
здымных кватэрах забаронена, але калі суседзі 
не пярэчаць, то чаму б і не? 
Улетку бальшыня студэнтаў раз'язджаюцца па 

хатах, і 100-180 еўра становяцца прыемным 
дадаткам да бюджэту. Праўда, у выпадку праверкі 
прыйдзецца тлумачыць, што дзясятак в'етнамцаў 
проста зайшлі на тыдзень пагасцяваць. 
У кожным інтэрнаце ёсць свая пральня, якая 

бярэ 1,20 еўра за мыццё (прычым што здымае 
іх з рахунку тэлефона), пакой адпачынку з 
плазменнай панэллю і прыстаўкамі, футбольныя 
палі і баскетбольныя пляцоўкі побач з домам, 
трэнажорная зала ў склепе, сауна. Ды і 
інтэгравацца ў фінскае студэнцкае грамадства 
атрымліваецца значна лягчэй, калі жывеш у 
асяроддзі аднакурснікаў, хай і самых розных 
нацыянальнасцяў.

(Працяг будзе)

ІХНІЯ НОРАВЫ



7¹7(07) кастрычнік 2011

Назіральная місія заклікае прыпыніць удзел 
Беларусі ў АБСЭ. 
У пятніцу, 21 кастрычніка, Назіральная 

місія Камітэту міжнароднага кантролю за 
сытуацыяй з правамі чалавека ў Беларусі 
адрэагавала на апошнія заканадаўчыя ініцыятывы 
ў Рэспубліцы Беларусь, якія абмяжоўваць 
дзейнасьць грамадзянскай супольнасьці.
Падставай для афіцыйнай заявы сталі праекты 

Закона “Пра ўнясеньне зьменаў і дапаўненьняў 
у Закон Рэспублікі Беларусь “Пра масавыя 
мерапрыемствы ў Рэспубліцы Беларусь”, Закона 
“Пра ўнясеньне дадаткаў і зьменаў у некаторыя 
законы Рэспублікі  Беларусь» (у прыватнасьці, 
у законы “Пра палітычныя партыі”, “Пра 
грамадзкія аб’яднаньні”, у Крымінальны кодэкс 
і Кодэкс пра адміністратыўныя парушэньні), а 
таксама ўнясеньне на разгляд праекта Закона 
«Пра ўнясеньне зьменаў і дапаўненьняў у Закон 
Рэспублікі Беларусь "Пра органы дзяржаўнай 
бясьпекі Рэспублікі Беларусь". Усе гэтыя 
дакумэнты былі прынятыя Палатай прадстаўнікоў 
3 кастрычніка 2011 году Палатай прадстаўнікоў 
і адобраныя Саветам Рэспублікі Нацыянальнага 
сходу 21 кастрычніка 2011 году.
Аўтары заявы падкрэсьліваюць сувязь 

паміж крымінальным перасьледам старшыні 
праваабарончага цэнтры “Вясна” Алеся 
Бяляцкага і ягонага намесьніка Валянціна 
Стэфановіча і высоўваньнем гэтых законатворчых 
ініцыятываў. Па іх меркаваньні, увядзеньне 
жорсткіх санкцыяў за атрыманьне замежнага 
фінансаваньня на грамадзянскую дзейнасьць 
падкрэсьлівае палітычную матывацыю справаў 
супраць праваабаронцаў.
Камісія патрабуе ад дзяржаваў-удзельніц АБСЭ 

разглядзець на сустрэчы Міністэрскай рады АБСЭ 
ў Вільні 6-7 сьнежня 2011 году пытаньне пра 
прыпыненьні сяброўства Рэспублікі Беларусь 
у арганізацыі да моманту яе вяртаньня да 
супрацоўніцтва з інстытутамі АБСЕ ў сфэры 
чалавечага вымярэньня і выкананьня рэкамендацый 
даклада па выніках “Маскоўскага мэханізму”.
Камісія патрабуе ад Канстытуцыйнага суду 

і кіраўніка Беларусі прыняць меры, якія 
13 кастрычніка 2011 прапанаваныя шэрагам 

праваабарончых арганізацыяў Беларусі, каб 
не дазволіць гэтым законапраектам уступіць 
у сілу. Аўтары заявы таксама зьвяртаюцца да 
Савета міністраў і Нацынаяльнага сходу РБ з 
патрабаваньнем у далейшым пры распрацоўцы 
і разглядзе законапраектаў такога кшталту 
абмяркоўваць іх з прадстаўнікамі грамадзянскай 
супольнасьці і міжурадавымі арганізацыямі, 
сябрам якіх зьяўляецца Беларусь (найперш 
ААН і АБСЭ), а таксама накіроўваць гэтыя 
законапраекты на экспертызу ў Эўрапейскую 
камісію за дэмакратыю праз права (Венецыянская 
камісія).
Камісія сьцьвярджае, што ўвядзеньне гэтых 

заканадаўчых нормаў ня будзе “садзейнічаць 
рэальнаму забесьпячэньню бясьпекі грамадзянаў 
Беларусі, а накіравана выключна на абарону 
інтарэсаў асобных структур дзеючай улады”. Па 
меркаваньні Камісіі, “гэтыя нормы ня толькі 
нясуць пагрозу для дзейнасьці грамадзянскіх 
арганізацый Беларусі, але і ствараюць 
дадатковыя перашкоды для ажыцьцяўленьня 
маніторынгу сытуацыі з правамі чалавека ў 
Беларусі міжнароднымі назіральнікамі”.
У заяве таксама адзначаецца, што прыняцьце 

гэтых заканатворчых ініцыятываў супярэчыць 
абавязальніцтвам, якія ўзяла на сябе Беларусь у 
сфэры правоў чалавека і чалавечага вымярэньня 
бясьпекі. Пры гэтым аўтары заявы нагадваюць, 
што прадстаўнікі Беларусі, якія прымалі 
ўдзел у нарадзе АБСЭ па чалавечым вымярэньні, 
якая адбылася ў Варшаве ў канцы верасьня, 
публічна абвяшчалі пра выкананьне гэтых 
абавязальніцтваў.
Камітэт міжнароднага кантролю за сытуацыяй 

з правамі чалавека ў Беларусі створаны  
прадстаўнікамі недзяржаўных арганізацый 
краінаў прасторы АБСЭ і міжнародных 
грамадзянскіх сетак і арганізацый. Камітэт 
ажыцьцяўляе маніторынг і міжнародны кантроль 
за сытуацыяй з ажыцьцяўленьнем фундаментальных 
правоў чалавека, станам праваабаронцаў і 
праваабарончых арганізацый у Беларусі.
Заява падпісаная кіраўніком Міжнароднай 

місіі Андрэем Юравым.

ПРЫПЫНІЦЬ УДЗЕЛ БЕЛАРУСІ Ў АБСЭ 

ЕС І БЕЛАРУСЬ

Европарламентом наконец одобрена резолюция 
на присоединение Румынии и Болгарии к 
Шенгенской зоне.

По словам румынского представителя в 
Европейском парламенте Мариана Жана Маринеску, 
позиция государств, выступавших против 
вступления Румынии в зону действия Шенгенского 
соглашения, является необоснованной. «Таким 

образом они выразили свое личное отношение, 
невзирая на то, что все предъявленные 
требования нашей страной выполнены», - сказал 
он. Депутаты европарламента ЕС выразили свое 
согласие перед принятием резолюции.
Румыния и Болгарии могли бы стать членами 

Шенгена еще в марте 2011 года, однако тогда 
этому помешали совместные решения Голландии 
и Финляндии.

В ШЕНГЕНСКОЙ ЗОНЕ ДВА НОВЫХ УЧАСТНИКА



8 »РУХ у Еўропу»

» РУХ у  Еўр оп у»  - грамадска-палітычная газэта. Выдавец - Віцебская абласная арганізацыя 
ПАГА «Рух за Свабоду». Выдаецца нерэгулярна. Наклад - 299 асобнікаў. Рэдактар - Сяргей 
Салодкін. Вёрстка - Сяргей Солідны. Надрукавана на прыватным абсталяванні на свае сродкі 
і з дапамогаю адзінадумцаў.

НАВІНЫ БЕЛАРУСІ

Насельніцтва Зямлі расьце, але ў постсавецкіх 
краінах людзей усё менш і менш. 
Насельніцтва сьвету набліжаецца да адзнакі 

ў 7 мільярдаў чалавек, аднак у шэрагу 
посткамуністычных краінаў Эўропы насельніцтва 
працягвае зьмяншацца.
Чакаецца, што ў панядзелак 31 кастрычніка 

народзіцца 7-мільярдны жыхар нашай плянэты. 
Гэта значыць, што колькасьць зямлянаў 
павялічылася на мільярд за 12 гадоў.
Аднак тым часам як колькасьць насельніцтва ў 

бальшыні краінаў сьвету расьце, у дэмаграфічнай 
геаграфіі ёсьць выключэньне. У дванаццаці 
краінах сьвету назіраецца нэгатыўная дынаміка 
росту насельніцтва, бальшыня зь іх належаць 
да былога камуністычнага лягеру.
Гэта пяць былых рэспублік Савецкага Саюзу – 

Расея, Украіна, Беларусь, Латвія і Літва, тры 
былыя савецкія сатэліты – Баўгарыя, Вугоршчына 
і Румынія, а таксама дзьве былыя рэспублікі 
колішняй Югаславіі – Сэрбія і Харватыя.
Той факт, што гэтыя краіны аб'ядноўвае 

камуністычная мінуўшчына, зьдзіўляе дэмографаў, 
бо дае падставы меркаваць, што яна мела ўплыў 
на зьмяншэньне насельніцтва. Усе яны пачалі 
страчваць колькасьць жыхароў пасьля падзеньня 
камунізму два дзесяцігодзьдзя таму.
Напрыклад, у Расеі, Украіне і Беларусі разам 

сёньня жыве ўсяго 94% насельніцтва ад узроўню 
1990 году. Гэтыя тры краіны разам страцілі 
каля 12 мільёнаў жыхароў. Сёньня толькі ў 
Расеі пачалі назірацца праявы запаволеньня 
нэгатыўнай тэндэнцыі і выхаду на нулявы 
прырост.
Адна з прычынаў спаду – высокая сьмяротнасьць, 

якая ў Расеі, Украіне і Беларусі адна з самых 
высокіх у сьвеце без уліку Афрыкі – 14,3 
сьмерцяў на тысячу чалавек штогод. Ва ўсіх 
трох краінах назіраецца высокі ўзровень 
алькагалізму, асабліва сярод мужчынаў, і 
дрэннае харчаваньне. З-за гэтага сьмяротнасьць 
там перавышае ўзровень ня толькі краінаў 

Заходняй Эўропы, але і былых сярэднеазіяцкіх 
рэспублік СССР.
Сярэдні ўзровень сьмяротнасьці ў пяці 

краінах Цэнтральнай Азіі складае 6,6 на 
тысячу – напалову меней, чым у Расеі. 
Меншая сьмяротнасьць тлумачыцца здаравейшым 
харчаваньнем, мацнейшымі сямейнымі сувязямі 
і меншым узроўнем алькагалізму.
Разам з высокай сьмяротнасьцю ў Расеі, Украіне 

і Беларусі назіраецца нізкая нараджальнасьць 
– занадта нізкая для падтрыманьня стабільнага 
росту насельніцтва. Украінскія жанчыны ў 
сярэднем нараджаюць 1,2 дзіцяці, расейскія – 
1,5. Для захаваньня дэмаграфічнай стабільнасьці 
гэты паказьнік мусіць складаць 2,1 дзіцяці на 
жанчыну.
Там, дзе захоўваецца традыцыя раньніх шлюбаў, 

нараджальнасьць вышэйшая. У цэнтральнаазіяцкіх 
краінах нараджальнасьць складае 2,5 дзіцяці на 
жанчыну – удвая больш, чым у Расеі і Ўкраіне.
Ёсьць і іншыя фактары, якія затрымліваюць 

рост насельніцтва ў постсавецкіх краінах, адзін 
з галоўных – эканамічная эміграцыя. Эканамічны 
застой у посткамуністычных краінах прымушае 
як кваліфікаваную, гэтак і некваліфікаваную 
працоўную сілу выяжджаць з краіны ў пошуках 
працы. Асабліва заўважны ўплыў эміграцыі на 
дэмаграфічную сытуацыю назіраецца ў Грузіі, 
Армэніі і Малдове.
Высокая сьмяротнасьць, нізкая нараджальнасьць, 

зьнешняя міграцыя, нулявы або нэгатыўны рост 
насельніцтва былі характэрныя і для былых 
камуністычных краінаў Эўропы – да такой 
ступені, што, здавалася, гэтыя тэндэнцыі ўжо 
ніколі ня зьменяцца.
Аднак час паказаў, што ў тых краінах, дзе 

адбыўся пасьпяховы пераход ад камунізму 
да дэмакратыі і свабоднага рынку, рост 
насельніцтва аднавіўся. Эканамічны рост, 
рэформы сыстэмы аховы здароўя паспрыялі 
павышэньню нараджальнасьці, зьніжэньню 
сьмяротнасьці і зьмяншэньню эміграцыі.

НАСЕЛЬНІЦТВА ЗЯМЛІ РАСЬЦЕ, АЛЕ

За студзень-верасень 2011г. насельніцтва 
Беларусі скарацілася на 13 тысяч чалавек 
На 1 кастрычніка ў краіне пражывала 9,47 

мільёна чалавек.
За студзень-верасень 2011 году ў Беларусі 

нарадзілася 80 934 дзіцяці, памерла 102 тысячы 
чалавек.
За дзевяць месяцаў у краіну прыехала 12 900 

чалавек, выехала з краіны — 5 129, паведамляе 
БелаПАН са спасылкай на Белстат.

НАСЕЛЬНІЦТВА БЕЛАРУСІ СКАРАЧАЕЦЦА


